
Musika lapurreta

Xabat Zabala

Asko dira informatikaren gara-
penarekin ugaldu diren musika
lantzeko, banatzeko eta truka-
tzeko bideak. MP3 eta antzeko
formatuekin kalitateko musika
kopiak izateaz gain, tamaina
txikian gordetzea lortu da. Ha-
laber, CDak kopiatzea edono-
ren esku dago, eta garai batean
musika kopiak zintetan egiten
baziren ere, gaur egun gutxien-
go dira horrelako kopiak egiten
dituztenak. Kalean zehar 6 eu-
rotan saltzen diren CD kopiak
erosten duenik badago. Baita
etxean grabatu edo lagunen
bati bere gustuko CD hori ko-
piatzea galdatzen dionik ere.
Bakan batzuk dira etikoki zuze-
na ikusi ez eta batere kopiarik
egiten ez dutenak.

Musika legez kanpo hedatze-
ari dagokionez, Internetek
hasieratik asko lagundu zuen,
eta 1999ko ekainean Napster
musika trukatzeko programak
argia ikusi zuenean gainditu
ziren muga guztiak, ezbairik
gabe. Ordura arte Interneten
bilatzaile arruntekin zerbitzari
baten edo besteren musika aur-

kitu ezinik aritzen zirenentzat
aparteko bidea sortu zen musi-
ka lortzeko. Programaz jabetu
ziren erabiltzaile guztiek
beraiek zeukaten musika, eta
erabiltzaileentzat izugarrizko
iraultza eragin zuen. Urte
horretan bertan hasi ziren
Ameriketako Estatu Batuetako
musika etxe handiak Napster
konpainiaren aurkako borro-
kan, eta gaur ere bere horretan
diraute batzuen eta besteen
arteko liskarrek.

Gertaera hauek guztiak histo-
riarako geratu dira, ordea, eta
gaur egun erabiltzaile gehienek
Napsterren bertsio mugatua
baztertu badute ere, funtziona-
mendu bertsua duten hamaika
programa aurkitu daitezke In-

(0 1999an Napster |
programa sortu
eta muga oro
gainditu zuen
musika kopien
hedakuntzak

Worden irudiak txertatzerakoan ezin izaten ditut
nahi dudan lekuetan mantendu eta orri batetik
bestera aldatzen zaizkit. Irudi asko txertatu nahi
izanez gero maketazio programaren bat erabili

beharko nuke?

Egia da testu editoreek —tartean MSWord— testua ez bestelako
osagaiak txertatzerakoan arazoak ematen dituztela. Arazoak asko-
tarikoak izaten dira, baina gehienetan txertaketa nola egin den kon-
tuan hartu behar da. Testuaren posizioaren araberako txertaketa
bada, aldaketen arabera irudiak gora edo behera egingo du. Horre-
lakoetan komenigarriena programa bat baino gehiago konbinatzea
izaten da. Zuk esan duzun bezala, zehazki maketaziora bideratuta
dauden programak erabiltzeko aukera ere badago. Hala ere, make-
tazio txikiak egiteko erabiltzaile askok praktikoago aurkitzen dituzte
marrazketa bektorialerako erabiltzen diren aplikazioak —Corel
Draw, Macromedia Freehand...—. Egia esan, aukerak ugariak dira,
etabata edo bestea erabiltzailearen trebetasunaren arabera aukera-
tzea da gomendagarriena. Edonola ere, Wordek berak ere irudiak
egoki txertatzeko aukera ematen du, eta, eratu nahi den orri mota-
ren arabera, Office paketean bertan integratzen den Powerpoint
programa egokia izan daiteke testu eta irudiak konbinatzen diren

orriak osatzeko.

ORDENAGAILUEI EDO INFORMATIKARI BURUZ DITUZUN ZALANTZAK ARGITU NAHI DITUZU?

terneten. Bestalde, informatika-
ren garapenen ondorioz nabar-
men egin dute gora kopia pira-
ten produkzioaren aurrean ja-
rrera gogorra hartu duten
musika ekoizleek. Lege aldetik
Ameriketako Estatu Batuetan
hasi zen guda mundu guztira
zabaldu da, eta batean eta bes-
tean ahulduta zeuden indarrak
batu dituzte, behar bezalako ba-
besa lortzeko xedez. Napster au-
ziaren aurretik ez zegoen argi
nora jo, baina orain informati-
karen esparru zabalean jomuga
zuzenena aurkitu dute ekoizle
eta artistek.

Etxetik hurbil, aipagarria da
Kataluniako epaitegi batek egin
ebazpena. Bertan Traxdata CD-
R ekoizlea behartu du salmen-
ten portzentaje bat Espainiako
Autore eta Editoreen Elkarte
Orokorrari ematera (SGAE).
Neurri hauek leku guztietan
hartuko direla uste da, eta CD-R
ekoizleetatik haratago joango
diren susmoa ere badago. Bar-
tzelonako epai horren inguruan
SDAEko —SGAEren Internete-
rako eta informatika bideetara-
ko azpiatala— arduradun batek
adierazi du, honekin guztiare-
kin, legez kanpoko kopiekin ar-
tistek dituzten galerak apaltzea
bilatzen dela. Nazioartean
—Frantzian, Espainian eta [ta-
lian, besteak beste— gai honen
inguruan elkarlanean ari diren
elkarteek adierazi dute musika
gorde edo barreiatu dezaketen
gailuei horrelako zergak ezar-
tzen saiatuko direla; disko go-
gorrei, ADSL konexioei eta
abarrei, hain zuzen ere.

Konputagailuen erabiltzaile
askok bere kezka adierazi dute
dagoeneko. Borroka hau urru-
tiegi doala bistakoa da, eta
aipatu kasu horretan hartu den
erabakiaren gisakoak lekuz
kanpokoak direla esan dute
hainbatek. Musika kopiatzen
den gailuei zerga hori ezartzea
astakeriatzat jotzen bada ere,

Euskal ekoizleen iritzia

Informatikak baimenik gabeko musika kopiak egiteko ematen di-
tuen aukeren inguruan zeresanik izango dutelakoan, Euskal He-
rriko zenbait disketxerekin harremanetan jarri gara. Bartzelona-
ko kasua bezalakoetan gehiegi sakondu gabe, kopiatze mota ho-
netaz zein iritzi daukaten galdetu diegu. Oro har, ados dira CD-R
grabagailuen ugaltzea asko nabaritu dela, baina kopia mota hau
lehenago zintetan egiten ziren kopien ordezko bezala ikusten
dute. Maila eta kopuru aldetik aldaketa ba omen dago; ordea, ez
da fenomeno hori disketxe gehienen kezka nagusia. Momentu
honetan musika trukatzeko programak ere ez dira Euskal Herriko
musika etxeen buruko mina, itxuraz. Gehienek esaten dutenez,
gaur egungehienkezkatzendituenakale saltzaileek 6 eurotan es-
kaintzen dituzten CDen salmenta da. lildo honetan, informatikak
baimenik gabeko kopiak egiteko orduan izan duen eragin nabar-
menena multikopiagailuak dituzten talde antolatuen ugaltzea
dela adierazi dute. Edonola ere, etorkizunean sare bidezko musi-
ka banaketek indarra hartuko dutela aurreikusirik, legezko ko-
piak erosteari uzteak euskal musikarena bezalako merkatu txiki
bati egingo dion kaltea aztertzea erabiltzaileen esku geratuko

dela argi ikusten dute.

are okerrago ikusten dute musi-
ka grabatzeko erabiliko den
edo ez aurreikusi ezin den
kasuetan. Hala ere, legez kan-
poko kopien gaiak sortzen
duen eztabaida etikoa kontuan
hartu behar dela adierazi dute
erabiltzaile gehienek. Hori bai,
erabiltzaileak ez dira ados jar-
tzen kopiatzeko zilegitasunaren
muga kokatzeko orduan; ezta-
baida handia da.

Finean, legez kanpoko musi-
ka kopiak saihesteko hartu nahi
diren neurri guztiak hartuta ere,
kopiak egiteko bidea hor egon-

go da beti. Beharbada horrega-
tik, ekoizleek etekinak nondik
atera argi ikusi ez eta informati-
karen alorrak zigortzeari ekin
diote. Dagoeneko, Napster pro-
gramak ireki zuen bidetik, doze-
naka dira musika trukatzeko
aplikazioak. Filosofia berdina-
rekin jarraituz, DVD grabagailu
eta sareko konexio azkarren
—ADSL, SISD ...—ugaritzeare-
kin, filmak trukatzeari ekin zaio.
Beraz, musikarekin gertatu ez
den bezalaxe, film ekoizle han-
diak afera honetan zeresanik
izango dutela uste da.



